
Zitrone

Me rüeft mi gern i jedi Hötte,
Willkomme bin i im Palast.
En Hüffe Dienst chan i verrichte,
Bin i au bloss en frönde Gast.

I lösch de Dorscht de gsonde Mensche
Und d Fieberhitz de chrankne Lüt.
Me macht mit mine «Vitamine»
En mordiogrosse Lärme hüt.

I wirk uf d Niere und de Mage
I helf bi Gicht und Diphteri.
In Schlof chan i Nervosi wiege
Und Ghdersüchtege heilsam si.

Di Tigge mach i schlank wie Pappié,
Modernisiert werd so d Figur.
Meng Jumpfere fahrt in Ehehafe
Noch son ere Zitronekur.

I tôt vü giftigi Bazille
Und eren böse Dracheschwanz.
So chont me wider gsond ufs Rössli

Mit frischem Schwung und Eleganz.

